
చంపూరామాయణము











	క.	
పొదినుండి కొనుట పూన్చుట, తుది చేయుట తెలియ చెయ్యె దురుసున నచ్చోఁ

బదపడి యచ్చోటనె యు, న్నది యన రాఘవునిహ స్త మలవడి యుండెన్.

	చ.	
శరముల రాముఁ డర్ధపరిజల్పితచారువినాదపంక్తికం

ధరుముఖ మెద్ది ద్రుంచె నది దారున మొల్చి వచించె శేషమ

త్తఱిఁ జతురత్వరీతి నలధన్వికి మాయికి సామ్య మై కనన్

ధరణిపతన్నిజాస్యములఁ దాఁ గని లజ్జితుఁ డయ్యె దైత్యుఁడున్.

	చ.	
దనుజశరక్షతకురదుదంచితశోణితబుద్బుదాంకచం

కనదమరేంద్రకంకటవిగాఢసహస్రవిలోచనాఖ్యుఁ డై

కనఁబడె రాఘవుండు బలఖండనరోషకషాయితాక్షుఁ డై

తనరు ధరాధరాహితువిధంబున దారుణసంగరంబునన్.

	వ.	
అంత వారుణంబున వైశ్వానరంబును వైన తేయంబున వాతంధయంబును వాయవ్యంబున వారిదంబును వైభాకరంబునం దామిస్రంబును మాహేంద్రంబున దానవంబును వైష్ణవంబున మాహేశ్వరంబునుం గాఁ బరస్పరంబు నిట్లస్త్రంబుఁ బ్రత్యస్త్రంబుచే భేదించునయ్యిరువురకును నాహవాగ్రహంబున నవిదితంబు లై సప్తవాసరంబు లతిక్రమించె.



	 132








రావణుమరణమునకు విభీషణాదులు దుఃఖించుట




	మ.	
ధనురామ్నాయగురుండు రాముఁ డురుశస్త్రాశస్త్రికౌతూహల

ప్రణయుం డయ్యు విచారకర్శితసతి న్భావించి తొల్వేల్పుఱే

నినవాంకూరశిరోగణం బపునరున్మేషంబుగాఁ ద్రుంచె మా

ర్కొని బ్రహ్మాస్త్రముచే జగద్భయముతోఁ గూడన్నిమేషంబునన్.

	చ.	
ఘనభుజుఁ డాదశాస్యుఁ డతికంటకుఁ డీల్గిన లబ్ధకాములై

యెనయఁగఁ బుష్పవృష్టిఁ గురియించునమర్త్యజనాళి కెల్ల శ్లా

ఘనపద మయ్యె రాముఁ డలకాముఁడు దానటు మున్న చాలశ్లా

ఘనపదమై చెలంగెఁ బరికల్పితశూర్పణఖావికారుఁడై.

	వ.	
అనంతరంబ సమాలింగితరణవసుంధరుండును శరతల్పశయానుండును నధిగతనిషంగోపధానుండును నగుయాతుధానపతిం జేరి నేల వ్రాలి సోదరస్నేహసులభవైదుర్యుండఁ గదర్యుండ నే నని విహితనిజదూషణుం డగుచు విభీషణుండు పెద్దయుంబ్రొద్దు విలసింపం దొడంగె.

"https://te.wikisource.org/w/index.php?title=పుట:Chanpuramayanam018866mbp.pdf/157&oldid=316368" నుండి వెలికితీశారు


					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 20 అక్టోబరు 2020న 09:10కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

